
O profesor Villanueva Turnes coordina con tino o volume que aqui se recensiona, un esforzo
colectivo por achegar o lector a realidade contemporéanea das nosas Cortes Xerais, especialmente
agora que temos a posibilidade de realizar o balance de corenta anos de Constitucion.

Despois da presentacion da obra, asinada polo propio coordinador, atopamonos co primeiro
capitulo, titulado “As Cortes Xerais” e elaborado polo constitucionalista José Luis Lopez Gonzalez.
O autor fai un concienciudo repaso as principais regras que regulan o Parlamento nacional, asi
como as funciéns que constitucionalmente cumpre, para finalizar coa analise das relacions entre
o Parlamento e o Goberno, todo iso cunha vocacién pedagdxica e un espirito critico dignos de
eloxio.

Séguelle o segundo capitulo, co titulo “A experiencia constitucional do Congreso dos
Deputados no aniversario dos corenta anos da Constitucién Espanola de 1978: Balance e
Reformas”, elaborado pola constitucionalista Mercedes Iglesias Barez. De novo estamos ante un
repaso en profundidade as principais vicisitudes que observaron eses corenta anos de practica
parlamentaria, onde se analizan todas e cada unha das cuestiéns que foron especialmente polé-
micas; desde a composicion e eleccion da Camara ata a titularidade e condiciéns de exercicio do
dereito de sufraxio, pasando polo mandato representativo dos deputados e a limitacion temporal
deste. Non queda nada féra da analise.

A continuacioén, ofrécesenos o traballo de Vicente Sanjurjo Rivo, tamén experto en Dereito
Constitucional, onde reflexiona sobre “O Senado en busca de sentido constitucional”. Como
ben pode imaxinar o lector, tamén aqui se fai unha analise centrada en causas e consecuencias

de motivos polos que o Senado ia ser unha Camara de representacion territorial € non o acaba
sendo, asi como os diferentes intentos que houbo a prol de reformar a Constitucién no dito
sentido. O autor prop6n un mapa conceptual-histérico as propostas nun e outro sentido que
conviria ter en conta en hipotéticos escenarios de reforma.

Posteriormente vén o capitulo “O estatuto dos parlamentarios: prerrogativas parlamentarias
e aforamento de deputados e senadores”, debido & pluma de Gema Rosado Iglesias, profesora
de Dereito Constitucional, onde estuda tales prerrogativas non sé no seu sentido literal, senén
tamén & luz dos criterios interpretativos que subministrou o Tribunal Constitucional ao longo
destes corenta anos.

A continuacién, atopamos o capitulo de Alejandro Villanueva Turnes, experto en Dereito
Pdblico, quen non s6 atopa forzas e animos para coordinar a obra, senén que tamén realiza
un completo estudo sobre “As competencias non lexislativas das Cortes Xerais en relacion co
Titulo 11”; é dicir, respecto da Coroa. O autor aborda a cuestién de forma graduada; primeiro
identifica cales son esas competencias e posteriormente aborda como se exerceron na practica;
por Ultimo, déixanos unha reflexién final, facendo especial fincapé na importancia de que se
emende unha das principais lagoas do noso ordenamento constitucional, como é a elaboracién
do Regulamento das Cortes Xerais, fundamental para o exercicio das competencias que o pro-
fesor Villanueva estuda no seu capitulo (p. 141).

Seguidamente podemos ler a peza de German Teruel Lozano, profesor de Dereito
Constitucional, relativa a “A organizacion e o funcionamento das Camaras”. O autor comeza
o seu estudo cunha obrigada referencia ao principio de autonomia parlamentaria e en como
afecta & organizacion e funcionamento das Camaras, tanto respecto dos érganos mais tipicos
dun e outro tipo (Presidencia, Mesa, Xunta de Voceiros, por un lado; Pleno e Comisiéns, por
outro) como respecto dos que mais relevancia practica tefien (Grupos Parlamentarios). Feito iso,
aborda o desenvolvemento da vida parlamentaria cotia en toda a stia extension, desde a mesma
lexislatura ata a publicidade de traballos e sesiéns, pasando polos periodos de sesiéns, a orde do
dia e o desenvolvemento e ordenacién dos debates.

Tamén obtemos moita informacion substanciosa en “As comisiéns parlamentarias de inves-
tigacién das Cortes Xerais”, de Ana Gude Ferndndez, constitucionalista galega que nos brinda
un exhaustivo repaso a todo o que ten que ver, xuridicamente falando, con esa figura que tanto
da que falar politicamente: o obxecto que investigan, a iniciativa de creala, o plan de traballo, as
potestades que tefien, a comparecencia de persoas, a solicitude de documentos, o segredo (ou
non) dos seus traballos, as sdas relacions co Poder Xudicial e o informe final co que estes rematan.

Un dos capitulos que mellor ilustran o conxunto da obra é o do profesor José Tudela Aranda,
avezado iuspublicista que aborda “O dereito de peticién ante as camaras parlamentarias”. Non
s6 realiza un repaso en profundidade a unha institucién que tivo quizais menos protagonismo
do que teria sido recomendable & luz de acontecementos politicos xa case histéricos (15-M),
senén que ademais contén o punto necesario de critica que tan de agradecer é. Para José Tudela,
se se consegue adaptar as exixencias dunha institucién lonxeva no noso constitucionalismo ao
contexto actual, iso pode ser “de grande utilidade” para a institucién parlamentaria (p. 209).

Miguel Angel Alegre Martinez ofrécenos, a continuacién, un estudo das “Deputaciéns per-
manentes das Cansras'ssesesdrepsiovpariamierftigriosempreogdiBdca de todos cando se convo-
can elecciéns xerais. O constitucionalista leonés non deixa nada no tinteiro e fai un percorrido
histérico que recala na actualidade da institucion, estudando as stas principais funciéns consti-
tucionais. Ainda que cumpren con solvencia estas, non hai que chamarse a engano, posto que

tales deputaciéns “quedan actualmente abocadas a reproducir a menor escala a problematica
da institucién parlamentaria, & continuidade da cal serven” (p. 234).

O Unico capitulo que non procede do mundo do Dereito Constitucional vén desde unha
ciencia irma (ou irmandada), como é a Ciencia Politica. Asinao o profesor Manuel Sanchez de
Dios, titulase “Leis organicas, leis ordinarias e delegacion lexislativa”, e achega un suxestivo estudo
cuantitativo e comparado (con referencia a Francia, Portugal e Italia, especialmente), onde des-
taca a “gran renovacion lexislativa nas dez lexislaturas, sobre todo nas dias primeiras” (p. 254).

Obviamente, nunha obra destas caracteristicas era necesario analizar que sucede coas, en oca-
siéns, non moi pacificas delegacions lexislativas. A iso dedicanse dous capitulos da obra, asinados
por senllas constitucionalistas. O de Noemi Garcia Gestoso versa sobre “Os decretos lexislativos”
e o de Yolanda Gémez Lugo sobre “O decreto-lei a 40 anos da Constitucion espafiola”, e ambos
son duas boas pedras de toque para saber que sucedeu na dita marxe temporal con tales figuras.

Outro tanto pode dicirse da “Iniciativa lexislativa popular e outras formas de participacién
no parlamento”, estudo elaborado pola profesora xienense Catalina Ruiz-Rico Ruiz, onde fai o
propio cunha institucién que tivo, segundo criterio que compartimos, certa “intranscendencia
constitucional” (p. 299), que quizais se poida ver compensada por esas “outras formas” partici-
pativas, con especial mencién das que verien da Rede e, especialmente, das redes sociais.

Finalmente, debemos facer mencién as ddas contribuciéns que pechan o volume. A primeira
¢ a da profesora Enriqueta Exp6sito, titulada “O referendo consultivo no ordenamento constitu-
cional espafiol: a conveniencia de reformular o seu desefio normativo tras catro décadas de des-
apercibida vixencia”, onde a autora diagnostica e prognostica cumprindo o prometido no titulo,
sostendo que determinadas voces o estan a configurar, na practica, como unha potencial ameaza
a democracia constitucional; en concreto, cando avogan pola stda “distorsionada utilizacion”
(p- 345). A segunda é a do profesor Lopez Castillo, quen aborda “Os tratados internacionais”
e, especialmente, as autorizacions parlamentarias que operan ex constitutione para proceder a
sinatura e ratificacion dalglns deles.

En obrigada sintese, estas son as contribuciéns que forman o conxunto da obra. Unha obra
gue, insistimos, € unha inmellorable proba de que a comunidade de expertos seque producindo
estudos que se interrogan sobre como mellorar esa institucion con mala satide de ferro que é o
noso Parlamento. Acuda o lector, se asi o estima, a comprobalo.

